
სს „საქართველოს ბანკი" აცხადებს ტენდერს 5 (ხუთი) წლიანი გენერალური ხელშეკრულების გასაფორმებლად. ხელშეკრულების ფარგლებში განსახორციელებელია ბოლნისის მუნიციპალიტეტის საზოგადოებრივი ტრანსპორტისთვის უკონტაქტო გადახდის სისტემის დანერგვა, სისტემის შემდგომი ოპერირება, საგადახდო და ჯარიმის ტერმინალების ტექნიკური მხარდაჭერა

პრეტენდენტებმა სისტემაში უნდა ატვირთონ სატენდერო დოკუმენტაციით მოთხოვნილი ყველა დოკუმენტი.

ტენდერის მიმდინარეობის განმავლობაში დამატებითი ინფორმაციის მოპოვება ან დაზუსტება შესაძლებელია საკონტაქტო პირთან დაკავშირებით — ელექტრონული ფოსტის ან ტელეფონის საშუალებით.

ტენდერის დასრულების შემდეგ სატენდერო კომისია განიხილავს მოწოდებულ ინფორმაციას და გამოავლენს საუკეთესო პირობების მქონე მომწოდებელს.

ხელშეკრულებისა და წინამდებარე დოკუმენტის პირობებს შორის წინააღმდეგობის შემთხვევაში უპირატესობა მიენიჭება ხელშეკრულების პირობებს.

პრეტენდენტის მიერ ასატვირთი ყველა დოკუმენტი და ინფორმაცია დამოწმებული უნდა იყოს უფლებამოსილი პირის ხელმოწერითა და ბეჭდით.

ტენდერში მონაწილეობისათვის სავალდებულოა ორგანიზაციამ შეავსოს შემოთავაზებული ფასების ცხრილი — დანართი 1 და დეტალურად გაეცნოს - დანართი 2-ს.

პრეტენდენტებმა თანდართული ფაილის შესაბამისად შევსებულ ფასების ცხრილში უნდა მიუთითონ შემოთავაზებული საქონლის სასაქონლო ნიშანი და/ან მარკა/მოდელი (არსებობის შემთხვევაში), აგრეთვე მწარმოებელი კომპანია და წარმოშობის ქვეყანა.

შემოთავაზებული პროდუქტი სრულად უნდა აკმაყოფილებდეს სატენდერო დოკუმენტაციაში მოცემულ მინიმალურ პარამეტრებს.

ბანკი იტოვებს უფლებას ნებისმიერ დროს შეწყვიტოს ან გადაავადოს ტენდერი.

ტენდერში მონაწილეობისათვის სავალდებულოა ორგანიზაციამ წარმოადგინოს საბანკო რეკვიზიტები — დანართი 3.

სატენდერო წინადადება წარმოდგენილი უნდა იყოს ლარში და მოიცავდეს საქართველოს კანონმდებლობით გათვალისწინებულ ყველა გადასახადსა და გადასახდელს.

წინამდებარე ტენდერის გამოცხადება არ ავალდებულებს ბანკს რომელიმე პრეტენდენტთან ხელშეკრულების გაფორმებას. ბანკი უფლებამოსილია ნებისმიერ დროს შეწყვიტოს, გააუქმოს ან გადაავადოს ტენდერი თავისი შეხედულებისამებრ.

პრეტენდენტის მიერ ტენდერში გამარჯვება არ წარმოადგენს ბანკთან ხელშეკრულების გაფორმების ავტომატურ წინაპირობას, რადგან გარდა ტენდერში გამარჯვებისა, ხელშეკრულების გაფორმება ექვემდებარება პრეტენდენტის საქმიანობის შესაბამისობის შემოწმებას საქართველოს კანონმდებლობასთან, საერთაშორისო სანქციებთან და ბანკის შიდა პოლიტიკებთან და პროცედურებთან მიმართებით.

პრეტენდენტის საქმიანობის შემოწმების ფარგლებში შეუსაბამობის გამოვლენის შემთხვევაში ბანკი უფლებამოსილია უარი განაცხადოს პრეტენდენტთან ხელშეკრულების გაფორმებაზე და აღნიშნულის შესახებ აცნობოს პრეტენდენტს უარის თქმის ზოგადი საფუძვლის მითითებით.

· პრეტენდენტმა უნდა წარმოადგინოს განფასება 24/7 რეჟიმში სამუშაო საათების გათვალისწინებით.
· პრეტენდენტმა უნდა დაადასტუროს იდენტური სამუშაოების შესრულების სულ მცირე 5 წლიანი გამოცდილება.
· პრეტენდენტის მიმართ არ უნდა მიმდინარეობდეს გადახდისუუნარობის საქმის წარმოება და პრეტენდენტი არ უნდა იმყოფებოდეს ლიკვიდაციის ან რეორგანიზაციის პროცესში.
· პრეტენდენტმა უნდა შეძლოს მომსახურების გაწევა დამკვეთის მოთხოვნის შესაბამისად.

*ტენდერის მიმდინარეობის განმავლობაში პრეტენდენტი ვალდებულია მოთხოვნისამებრ წარმოადგინოს ნებისმიერი სამართლებრივი ან ფინანსური დოკუმენტი.

ბანკი იღებს ვალდებულებას შეამციროს გარემოზე ზემოქმედება და უზრუნველყოს გარემოსდაცვითი და მდგრადი განვითარების კომპონენტების მონიტორინგი.

ბანკი თანამშრომლობს იმ მომწოდებლებთან, რომლებიც იზიარებენ იდენტურ სტანდარტებს და რომელთა პოლიტიკასა და ყოველდღიურ საქმიანობაში ასახულია სახიფათო ნარჩენების, ენერგიის, წყლისა და ნახშირორჟანგის ემისიების მინიმიზაციისაკენ მიმართული ქმედებები, რის დამადასტურებელი დოკუმენტაციის წარმოდგენაც მათ შეუძლიათ.

ბანკთან თანამშრომლობის შემთხვევაში მხარე აცხადებს, რომ:

· სრულად და ჯეროვნად დაიცავს გარემოს დაცვის ადგილობრივი და/ან საერთაშორისო კანონმდებლობის მოთხოვნებს, მათ შორის გარემოზე ზემოქმედების შეფასების ანგარიშით ან ეკოლოგიური ექსპერტიზის დასკვნით გათვალისწინებულ მოთხოვნებს და/ან სანებართვო თუ სალიცენზიო პირობებს;
· უზრუნველყოფს ნარჩენების შეგროვებას, ტრანსპორტირებასა და დამუშავებას მოქმედი კანონმდებლობის შესაბამისად;
· ნებისმიერი ისეთი გარემოების დადგომიდან — მათ შორის ნებისმიერი სახის ავარიის, ინციდენტის ან უბედური შემთხვევის, — რომელიც საფრთხეს უქმნის გარემოს დაცვას, ან გარემოსდაცვითი კანონმდებლობის მოთხოვნათა დარღვევიდან, ან ასეთი გარემოებების დადგომის საშიშროების წარმოშობიდან 5 (ხუთი) საბანკო დღის ვადაში აცნობებს ბანკს აღნიშნულის თაობაზე და მის აღმოსაფხვრელად მიღებული ზომების შესახებ;

წინადადების წარდგენით კომპანია ეთანხმება სატენდერო დოკუმენტაციაში მითითებულ მოთხოვნებსა და პირობებს;

გამარჯვებული კომპანია შეირჩევა შეფასების კრიტერიუმების მიხედვით:

· ფინანსური წინადადება 60%
· კომპანიის გამოცდილება 40%











დანართი N1: ტექნიკური დავალება:

	მომსახურება
	ღირებულება 

	ბოლნისის ავტობუსებში, ჯამში 11 ავტობუსში განთავსებული საგადახდო ტერმინალების და  საჯარიმო ტერმინალების ტექნიკური მომსახურება 
	


	საგადახდო მომსახურება 
	

	ჯამი
	




· „მომსახურების გამწევმა“ უნდა უზრუნველყოს ბოლნისის მუნიციპალიტეტის ტერიტორიაზე საზოგადოებრივ ტრანსპორტში მგზავრობის საფასურის გადახდის სისტემის შემქნა/ჩამოყალიბება, დანერგვა და ოპერირება (სისტემის აღწერა მოცემულია წინამდებარე „ხელშეკრულების“ დანართი N1.1-ით);

· „მომსახურების გამწვევმა“ უნდა უზრუნველყოს სისტემის ოპერირებისათვის ყველა საჭირო პროგრამული უზრუნველყოფის ან/და მონაცემთა მიმოცვლის საშუალებების დანერგვა.

· „მომსახურების გამწვევმა“ უნდა უზრუნველყოს „ხელშეკრულების“ მოქმედების პერიოდში, უწყვეტ რეჟიმში გადახდის სისტემის გამართული მუშაობა.

· „მომსახურების გამწევმა“ უნდა უზრუნველყოს სატრანსპორტო ბარათების გამოშვება/ემისია;

· უზრუნველყოს გადახდილი მგზავრობის საფასურის „კომპანიის“ მიერ მითითებულ ანგარიშზე ასახვა არაუგვიანეს მე-2 (მეორე) სამუშაო დღისა;

· უზრუნველყოს სატრანსპორტო ბარათების გამოშვება, რომელთა ღირებულებაც განისაზღვრება არაუმეტეს 3 (სამი) ლარისა 1 (ერთი) სატრანსპორტო ბარათისათვის;

· უზრუნველყოს შეღავათიანი ტარიფით მოსარგებლე პირებისათვის პირველი სატრანსპორტო ბარათის,  უფასოდ დამზადება/გაცემა; 

· უზრუნველყოს გადახდების კონტროლის და ჯარიმების მოდულის დანერგვა;

· უზრუნველყოს მოწყობილობების  მონიტორინგის სისტემის დანერგვა. 







კომპანიის დასახელება

უფლებამოსილი პირის ხელმოწერა					_______________
საკონტაქტო ნომერი: 

1. გადახდის სისტემის ზოგადი აღწერა
1. 
„მომსახურების გამწევმა“ უნდა დანერგოს საზოგადოებრივ ტრანსპორტში გადახდის ღია სისტემა, რომელიც უზრუნველყოფს სხვადასხვა რეზიდენტი  ბანკების ან/და საგადახდო მომსახურების პროვაიდერების და არარეზიდენტი ბანკების მიერ ემიტირებული ბარათებით მგზავრობის საფასურის გადახდის შესაძლებლობას, ახალი ანგარიშზე მიბმული გადახდის სისტემის ფუნქციონირებას. პარალელურად, შესაძლებელი იქნება ტრადიციული დახურული სისტემისთვის დამახასიათებელი სატრანსპორტო ბარათების გამოყენება.
გადახდების დამუშავების სისტემა დაფუძნებულია EMVCo მიერ სერტიფიცირებული აპარატურის და მოწყობილობების გამოყენებაზე.
ტარიფების კონფიგურაცია, მართვა და დისტრიბუცია ხორციელდება ცენტრალიზებულად სისტემის მიერ, დისტანციური არხების გამოყენებით.
სისტემას გააჩნია შავი/თეთრი სიების მართვის მოქნილი მექანიზმი. რომლის საშუალებით შესაძლებელია, როგორც ბარათის დამატება ასევე ამოღება აღნიშნულ სიებში. სიების დისტრიბუცია უწყვეტ რეჟიმში ხორციელდება დისტანციურად ავტობუსებში დამონტაჟებულ მოწყობილობებში. აღნიშნული საშუალებას იძლევა  დაიბლოკოს არასასურველი ბარათი ან ბარათების სია. ასევე ოპერატიულად მოხდეს ბარათების განბლოკვაც.
გადახდების სისტემა იყენებს გადახდის, ონლაინ, ოფ ლაინ და გადავადებული ტრანზაქციის დამუშავების სქემებს.
სისტემა გათვლილია დიდი რაოდენობის მონაცემების დამუშავებაზე და  შენახვაზე. 
გადახდის სისტემასთან დაკავშირებული სერვერები განთავსებული იქნება  შესაბამის გარემოში, რომელიც სრულად აკმაყოფილებს PCI DSS სტანდარტებს.

1. გადახდის საშუალებები	
1. 
„მომსახურების გამწევმა“ საკუთარი შეხედულებისამებრ დანერგავს გადახდის მრავალფეროვან საშუალებებს, კერძოდ:
1. 
1. 
1. 
1. 
1. 
1. 
5. 
· ბარათები;
· მობილური აპლიკაციით (მობილური ტელეფონის NFC ფუნქციით ან QR კოდის გამოყენებით);
· სხვა გადახდის საშუალებები.

1. სატარიფო სისტემა (ბილეთების ტიპები)

1. 
გადახდის სისტემას უნდა შეეძლოს მოთხოვნისამებრ, „მერიის“ მიერ დანერგილ ნებისმიერი ვადიანობის ან/და მგზავრობის ჯერადობის მიხედვით დიფერენცირებული გადახდის სისტემაზე ადაპტირება, მაგალითად: 
· ულიმიტო აბონემენტი - 1, 3, 6 თვე;
· დღიური ულიმიტო ბილეთი - 1, 3, 5 დღე;
· ჯერადი აბონემენტი -  10, 20, 30 მგზავრობისთვის.

1. გადახდის კონტროლი
	
მგზავრობის საფასურის გადახდის კონტროლის,  მიზნით, „მომსახურების გამწევი“ დანერგავს გადახდების კონტროლის და ჯარიმების მოდულს.
გადახდის კონტროლის მოწყობილობას აქვს შესაძლებლობა ბარათიდან ან/და სხვა გადახდის საშუალებიდან წაიკითხოს ინფორმაცია და გადაამოწმოს გადახდის ფაქტი.
გადახდის არარსებობის ფაქტის დადასტურების შემთხვევაში, გადაამოწმოს პირის მონაცემები სამოქალაქო რეესტრში, დაარეგისტრიროს ჯარიმა სერვერზე, ამობეჭდოს შესაბამისი საჯარიმო ქვითარი.
მოდული  გამოწერილი ჯარიმების მართვის საშუალებას იძლევა. ანიჭებს მათ სხავადასხვა სტატუსებს. ახალი, გადახდილი, ვადაგასული, შეჩერებული, აღდგენილი, გაუქმებული და ა.შ. 
მოდულით ხდება გარკვეული სტატუსების ავტომატურ მინიჭება, ასევე, გარკვეული დოკუმენტაციის ფორმირება, მაგ. სააღსრულებო ფურცლების ელექტრონულად ფორმირება შესაბამისი ელექტრონული ხელმოწერით ან ელექტრონული შტამპით. 


1. მოწყობილობების  მონიტორინგის სისტემა

მომსახურების გამწევი  უზრუნველყოფს მოწყობილობების რეალურ დროში კონტროლის სისტემის დანერგვას.
მართვის სისტემაში გაერთიანებულია სხვადასხვა ტიპის მოწყობილობები, განსხვავებული ფუნქციონალით. 
მოწყობილობების მონიტორინგის მიზნებისთვის ყველა მოწყობილობა გაერთანებულია კონტროლერების მართვის ერთიან მოდულში, რომლის საშუალებით შესაძლებელია მოწყობილობების მონიტორინგი რეალურ დროში. 
მოდულის კონფიგურირებადი და მოქნილი ინტერფეისის საშუალებით, სხვადასხვა პასუხისმგებელ მომხმარებელს,  შესაძლებლობა აქვს მოიწყოს საკუთარი გარემო და გააკონტროლოს ის პარამეტრები თუ მოვლენები, რაც მისთვის არის მნიშვნელოვანი. მაგ. Online  კავშირის სტატუსი, ბოლოს მიღებული მოვლენის დრო, გადახდების სინქრონიზაცია, პარამეტრების სინქრონიზცია, სიების სინქრონიზაცია  და ა. შ.
ამასთანავე, თითოეული მოწყობილობის ტიპს გააჩნია საკუთარი პროგრამული აპლიკაცია შესაბამისი ვერსიით. ვერსიების ერთიანი განახლება, კონტროლი და განსაახლებელი მოწყობილობების იდენტიფიცირება მარტივადაა შესაძლებელი მოდულიდან.
მოწყობილობების მართვის სისტემიდან შესაძლებელია დაკონფიგურირდეს შეტყობინებების ეკრანზე გამოტანის, SMS ან მეილის სახით დაგზავნის პირობები, აღიწეროს ხდომილებები, რომლებზეც  საჭიროა საინფორმაციო ან გამაფრთხილებელი შეტყობინებების დაგზავნა პასუხისმგებელი პირებისთვის. ეს ინფორმაცია შესაძლებელია გამოვიტანოთ რეალურ დროში მონიტორინგის ფანჯარაშიც.

1. 
1. მონაცემთა ანალიზის და რეპორტების სისტემა    
მონაცემთა ანალიზისა და რეპორტინგის სისტემა, საწყის მონაცემებს აგროვებს სისტემის სხვადასხვა შიდა მოდულებიდან. რეპორტების გენერაციის მაქსიმალურ წარმადობის მისაღწევად, შეგროვებული მონაცემები რეპორტინგისთვის ოპტიმალურ ფორმატში სხვადასხვა ტიპების რეპორტებთან მომხმარებელთა წვდომის დონეები განსხვავებულია. ეს უზრუნველყოფს ინფორმაციის დაცულობას სხვადასხვა რგოლის მომხმარებლებს შორის.  
სხვადასხვა მოდულებიდან შეგროვებული ინფორმაციის ბაზაზე შესაძლებელია მრავალთემატური ანგარიშგებების შექმნა. სისტემის თითოეულ მოდულზე დაყრდნობით ხდება შესაბამისი რეპორტების კონფიგურაცია და დაგენერირება. 
გადახდების შესახებ ინფორმაცია აგრეგირებულია დღის, თვის, კვარტლის, წლის ჭრილში და დაჯგუფებადია სხვადასხვა პარამეტრის მიხედვით, მაგალითად: ავტობუსის ნომრის, გადახდის ტიპის მიხედვით. 
სისტემა მოთხოვნისამებრ, პერიოდების მითითებით უნდა აგენერირებდეს:
· ანგარიშს სტანდარტული ტარიფებით გადახდის შესახებ; 
· ანგარიშს შეღავათიანი ტარიფებით გადახდების შესახებ;
· სხვადასხვა პარამეტრების (ტარიფის ტიპი, ბართის ტიპი და .ა.შ.) მიხედვით დაჯგუფებულ ანგარიშებ







დანართი 3: საბანკო რეკვიზიტები
ორგანიზაციის დასახელება:
საიდენტიფიკაციო კოდი:
იურიდიული მისამართი:
ფაქტიური მისამართი:
ხელმძღვანელის სახელი  და გვარი:
ხელმძღვანელის პირადი ნომერი:
ხელმძღვანელის ტელეფონის ნომერი:
საკონტაქტო პირის სახელი და გვარი:
საკონტაქტო პირის პირადი ნომერი:
საკონტაქტო ტელეფონი:
ელექტრონული ფოსტის მისამართი:
ვებ-გვერდი:

ბანკის დასახელება:
ბანკის კოდი:
ბანკის ანგარიშის ნომერი:



კომპანიის სახელი

უფლებამოსილი პირის ხელმოწერა					_______________
საკონტაქტო ნომერი: 

